
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ  22-Ի N 1392-Լ ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	1․ Պետական եկամուտների կոմիտե
	04.03.2026թ.

	
	01/3-4/13346-2026

	Հարգելի պարոն նախարար
Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» Կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	

	2․ՀՀ շրջակա միջավայրի նախարարություն
	05.03.2026թ.

	
	1/16.8/1791-2026

	Հարգելի պարոն Պապոյան
Ի պատասխան Ձեր 2026 թվականի փետրվարի 25-ի №01/3090 գրության՝ հայտնում եմ, որ «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և դիտողություններ չունի։
	

	3․ՀՀ տարածքային կառավարման և ենթակառուցվածքների նախարարություն 
	06.03.2026թ.

	
	ԴԽ/15.2/8410-2026

	 Հարգելի՛ պարոն Պապոյան
	Հայտնում ենք, որ «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ մարզպետների աշխատակազմերի հետ, որի վերաբերյալ դիտողություններ և առաջարկություններ չկան։

	

	4․ Սննդամթերքի անվտանգության տեսչական մարմին
	06.03.2026թ.

	
	/03.1/3004-2026

	Հարգելի պարոն Պապոյան,
Հայտնում եմ Ձեզ, որ «Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չկան։
	

	5․ ՀՀ Արդարադատության նախարարություն
	09.03.2026թ.

	
	/27.2.3/10849-2026

	ԿԱՐԾԻՔ
«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության նախագծի վերաբերյալ

«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման (այսուհետ՝ Որոշում) մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1․Նախագծի 1-ին կետի 1-ին ենթակետով նախատեսվում է բուն որոշման 18-րդ կետում «300» թիվը փոխարինել «1000» թվով, «10» թիվը փոխարինել «34» թվով։
Հաշվի առնելով այն հանգամանքը, որ Նախագծի 1-ին կետի 1-ին ենթակետի 18-րդ կետում «300» թիվը կիրառվում է երկու անգամ՝ առաջարկում ենք Նախագծի կարգավորման տվյալ մասը վերանայել («300 գլուխ» բառերը փոխարինել «1000 գլուխ» բառերով)։
	











Ընդունվել է

	2․ Որոշման 24-րդ կետի համաձայն՝ Ծրագրի ֆինանսավորումն իրականացվելու է Հայաստանի Հանրապետության պետական բյուջեից։ Ծրագրի ընդհանուր բյուջեն 2024-2028 թվականների ընթացքում կազմում է 1,950․6 մլն դրամ։ Ըստ տարիների ձեռք բերվող գլխաքանակը և դրա համար անհրաժեշտ ֆինանսական միջոցները ներկայացված են աղյուսակում։
Այս առումով, նկատի ունենալով Նախագծով նախատեսվող փոփոխությունները և ակնկալվող արդյունքները՝ գտնում ենք, որ անհրաժեշտ է վերանայել նաև Որոշման 24-րդ կետով նախատեսվող ծրագրային բյուջեն և հաջորդող աղյուսակի կարգավորումները։
	Չի ընդունվել
Հաշվի առնելով վերջին տարիներին ՄԵԿ-ի ձեռք բերման փաստացի ցուցանիշները, ձեռք բերվող գլխաքանակի և անհրաժեշտ ֆինանսական միջոցների փոփոխության անհրաժեշտություն չկա։

	3․Նախագծի 1-ին կետի 3-րդ ենթակետի «բ» պարբերությամբ նախատեսվում է հիմնական ակտի 23-րդ կետի 5-րդ ենթակետից հետո լրացնել նոր 6-րդ ենթակետ՝ հետևյալ բովանդակությամբ․«ձեռք բերված կենդանիների ԱՆԻ ՊԱՍ համակարգում գրանցված լինելու փաստը»: 
Սույն կարգավորումը առնչվում է մոնիթորինգի արդյունքում տրվող եզրակացությանը, որը ներառում է մանրամասն տեղեկատվություն ծրագրի ընթացքի մասին։
Այս կապակցությամբ հայտնում ենք, որ հիմնական ակտում առկա չէ որևէ կարգավորում, որը նախատեսում է ձեռք բերված կենդանիների՝ ԱՆԻ ՊԱՍ համակարգում գրանցված լինելու վերաբերյալ պարտադիր պահանջ։ Ուստի Նախագծի 1-ին կետի 3-րդ ենթակետի «բ» պարբերությունը առաջարկում ենք վերանայել, մասնավորապես՝ հիմնական ակտում սահմանել համապատասխան պահանջ սահմանող կարգավորում կամ Նախագծի սույն կարգավորումը հանել։
	Ընդունվել է



	6․ ՀՀ ֆինանսների նախարարություն 
	12.03.2026թ.

	
	01/9-2/6242-2026

	
Ի պատասխան Ձեր 25.02.2026թ. N 01/3090-2026 գրության՝ Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է փոփոխություններ կատարել Ոչխարաբուծության և այծաբուծության զարգացման 2024-2028 թվականների ծրագրի (այսուհետ՝ Ծրագիր) կարգավորումներում, մասնավորապես՝ Ծրագրի շրջանակներում յուրաքանչյուր շահառուի կողմից տոհմային կենդանիների փոխհատուցման առավելագույն քանակը 300 գլխի փոխարեն սահմանել 1000 գլուխ, ինչպես նաև հանել փոխհատուցման նպատակով շահառուի կողմից ներկայացվող դիմումին կից մեկ տարի ժամկետով բանկային երաշխիք ներկայացնելու պահանջը, հայտնում ենք հետևյալը.
1. Նախագծի հիմնավորման համաձայն՝ առաջարկվող փոփոխությունները պայմանավորված են Ծրագիրը լավարկելու, Ծրագրի շրջանակներում շահառուների մասնակցության գործընթացը դյուրինացնելու և Ծրագրի իրականացման արդյունավետությունը բարձրացնելու անհրաժեշտությամբ։ Ընդ որում ձեռքբերվող կենդանիների առավելագույն շեմը 300 գլխի փոխարեն 1000 գլուխ սահմանելու առաջարկը հիմնավորվում է ոչխարի լիարժեք հոտ ձևավորելու նպատակով որոշ շահառուների ավելի շատ գլխաքանակ ձեռք բերելու ցանկությամբ: Սակայն բացահայտված չեն առավելագույն շեմը հատկապես 1000 գլուխ սահմանելու շարժառիթները: Մասնավորապես չի ներկայացվել համապատասխան տեղեկատվություն շահառուների շրջանակներում պահանջարկի վերլուծության վերաբերյալ, որի արդյունքում պարզ կդառնար թե քանիսն են այդ շահառուները և նրանցից քանիսը 1000 գլուխ ձեռք բերելու մտադրություն ունեն: Այս համատեքստում հարկ է նշել, որ Ծրագրի գծով 2025թ. պետական բյուջեով նախատեսվել էր 290.7 մլն դրամ, սակայն փաստացի ֆինանսավորումը կազմել է 107.0 մլն դրամ կամ 36.8 %, ինչը թույլ է տալիս ենթադրել, որ Նախագծով առաջարկվող փոփոխությունը բավարար խորությամբ ուսումնասիրված և ախտորոշված չի, որպեսզի հնարավոր լինի համոզվել նպատակադրումների ճշտության և ընտրված գործիքակազմի արդյունավետության մեջ: 
	 













Չի ընդունվել
[bookmark: _Hlk226021197]Առավելագույն շեմի բարձրացման հիմք է հանդիսացել լիարժեք հոտ ձևավորելու և կենդանիների նպատակասլաց ընտրություն և զույգընտրություն իրականացնելու համար անհրաժեշտ այնպիսի նվազագույն գլխաքանակ ունենալու հանգամանքը, որի դեպքում հնարավոր կլինի կլինի կազմակերպել տեղական վերարտադրություն՝ սեփական հոտը համալրելուց զատ հանրապետության այլ ֆերմերներին տոհմային մատղաշ վաճառելու հնարավորությամբ։ Ի դեպ, արդեն իսկ կան կազմակերպություններ՝ մեծածավալ գլխաքանակ ձեռք բերելու ցանկությամբ և այդ նպատակով հայտեր են ներկայացրել նախարարություն։ Հայտերի առկայությունը հուսալի նախադրյալներ է ստեղծում 2026 թվականի ներկրման ծավալներն ապահովելու համար։ 
Հարկ է նշել, որ ներկայումս նոր մեկնաբանությամբ մշակվում է Տոհմային անասնաբուծության մասին օրենքի նախագիծ, որի նպատակն է կարգավորել տոհմային անասնաբուծության վարումը Հայաստանի Հանրապետությունում։

	2. Նախագծի հիմնավորմամբ ներկայացվել է, որ վերջինիս ընդունման արդյունքում ՀՀ պետական բյուջեի ծախսերում ավելացումներ չեն նախատեսվում: Սակայն հարկ է նշել, որ ձեռքբերվող կենդանիների առավելագույն շեմն ավելացնելու դեպքում կավելանան նաև փոխհատուցման ծախսերը: Հակառակ պարագայում, նկատի ունենալով, որ 2026թ. պետական բյուջեով Ծրագրի համար որպես արդյունքային ցուցանիշ նախատեսվել է 1488 գլուխ կենդանու ձեռքբերում, առաջարկվող առավելագույն սահմանաչափով կենդանի կարող է ձեռք բերել ընդամենը մեկ շահառու: Արդյունքում կստեղծվեն ոչ հավասար մրցակցային պայմաններ, տեղի կունենա ռեսուրսների կենտրոնացում և պետական աջակցության տրամադրում սահմանափակ թվով խոշոր ներդրողների:
	Ընդունվել է մասամբ

Առավելագույն շեմի բարձրացումը չի հանգեցնի 2026թ. պետական բյուջեով նախատեսված ցուցանիշների գերազանցմանը, քանի որ փոխհատուցում կտրամադրվի միայն այն գլխաքանակի համար, որքան նախատեսված է ձեռք բերել 2026 թվականին։

	3. Շահառուի կողմից մեկ տարի ժամկետով բանկային երաշխիք ներկայացնելու պարտադիր պահանջի չեղարկումը հիմնավորվել է նշված դրույթը վերանայելու բազմաթիվ շահառուների խնդրանքով, քանի որ վերջինս լրացուցիչ ֆինանսական բեռ է նրանց համար: Այս կապակցությամբ նշենք, որ Ծրագրի համաձայն նշված բանկային երաշխիքը ներկայացնում են այն շահառուները, որոնք արտերկրից ներկրել են 48-ից ավել, իսկ հանրապետության ներսում ձեռք են բերել 72-ից ավել տոհմային կենդանի: Ընդ որում բանկային երաշխիքը պետք է ներկայացվի ձեռք բերված կենդանիների ընդհանուր արժեքի և 10.8 մլն դրամի տարբերության գումարի չափով: Նկատի ունենալով, որ Ծրագրով հանրապետության ներսում ձեռքբերված մեկ գլուխ տոհմային կենդանու առավելագույն հաշվարկային արժեքը սահմանվել է 300.0 հազ. դրամ, ներկրվածինը՝ 450.0 հազ. դրամ, իսկ ձեռքբերվող կենդանիների առավելագույն շեմը 300 գլուխ, ուստի ներկայացվող բանկային երաշխիքի նվազագույն գումարը կկազմի 10.8 մլն դրամ, առավելագույնը՝ 79.2–124.2 մլն դրամ: Նկատի ունենալով, որ ձեռքբերվող կենդանիների առավելագույն շեմը 300 գլխի փոխարեն 1000 գլուխ սահմանելու առաջարկը ներկայացվել է շահառուների ցանկությամբ, որի արդյունքում գործող առավելագույն քանակով կենդանիների ձեռքբերման 90.0-135.0 մլն դրամ արժեքը կդառնա 300.0-450.0 մլն դրամ (210.0-315.0 մլն դրամով ավելի), ուստի բանկային երաշխիքը շահառուների համար որպես լրացուցիչ ֆինանսական բեռ ներկայացնելը գտնում ենք ոչ հիմնավոր:
 Ելնելով վերոգրյալից, ներկայացված տարբերակով և հիմնավորմամբ Նախագծի ընդունումը համարում ենք խնդրահարույց:
	Պարզաբանում

Բանկային երաշխիք ներկայացնելու պարտադիր պահանջը հանելու նպատակն է՝ Ծրագրի շրջանակներում շահառուների մասնակցությունը, կենդանիների ձեռք բերման գործընթացը դյուրինացնելը՝  թեթևացնելով լրացուցիչ ֆինանսական բեռը։  
[bookmark: _Hlk226021518]Հարկ է նշել, որ գյուղատնտեսության ոլորտի՝ գործող պետական աջակցության ոչ մի ծրագրում բանկային երաշխիք ներկայացնելու պարտադիր պահանջ սահմանված չէ։ 

	7․ ՀՀ վարչապետի աշխատակազմ
	14.04.2026թ.

	
	02/08.2/11481-2026

	Ծրագրերի փորձաքննության վարչություն

ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2024 թվականի օգոստոսի 22-ի N 1392-Լ որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ


[bookmark: _Hlk222304441]1.  Նախագծով նախատեսվում է ՀՀ կառավարության 2024թ. օգոստոսի 22-ի «Հայաստանի Հանրապետությունում անասնաբուծության խթանման ծրագրերը հաստատելու մասին» N1392-Լ որոշման N1 հավելվածով հաստատված «Ոչխարաբուծության և այծաբուծության զարգացման 2024-2028 թվականների» ծրագրի (այսուհետ՝ Ծրագիր) 18-րդ կետում  կատարել փոփոխություն`  սահմանելով, որ Ծրագրով սահմանված կարգով կփոխհատուցվի «յուրաքանչյուր շահառուի կողմից նվազագույնը 5 գլուխ (4 էգ, 1 արու), իսկ առավելագույնը  1000  (գործող որոշմամբ՝ 300) գլուխ (այդ թվում՝  34 գլխից (գործող որոշմամբ 10 գլխից) ոչ ավելի արու մատղաշ) արտերկրից ներկրված տոհմային կենդանիների արժեքը...»: 
Այս կապակցությամբ հայտնում ենք, որ Ծրագրի շրջանակներում փոխհատուցվող տոհմային կենդանիների առավելագույն քանակը 300 գլխի փոխարեն Նախագծով սահմանվում է 1000 գլուխ, սակայն Ծրագրի 25-րդ կետի աղյուսակում (Հայաստանի Հանրապետությունում ոչխարաբուծության և այծաբուծության զարգացման աջակցության նպատակով նախատեսվող ֆինանսական միջոցներ) համապատասխան ցուցանիշների փոփոխություններ չեն կատարվում, ինչ ունի հիմնավորման կարիք:   
Միևնույն ժամանակ անհրաժեշտ ենք համարում ներկայացնել համապատասխան ուսումնասիրություն՝ Ծրագրի առաջընթացի (արդյունավետության) վերաբերյալ, ինչպես ներկրված, այնպես էլ հանրապետության ներսում ձեռք բերված կենդանիների վերաբերյալ՝ ըստ մարզերի (նաև ըստ տարիների՝ նշելով դրանց տեսակը, քանակը, կազմը, ձեռքբերման արժեքը, փոխհատուցված գումարը և այլն): 
	














Պարզաբանում

Առավելագույն շեմի բարձրացումը չի հանգեցնի պետական բյուջեով նախատեսված ցուցանիշների գերազանցմանը, քանի որ փոխհատուցում կտրամադրվի միայն այն գլխաքանակի համար, որքան նախատեսված է ձեռք բերել ծրագրի իրականացման ընթացքում։
«Հայաստանի Հանրապետությունում 2019-2023 թվականների ոչխարաբուծության և այծաբուծության զարգացմանը աջակցության» ծրագրի  վարկերի տոկոսադրույքի մասնակի սուբսիդավորման բաղադրիչով ձեռք է բերվել 1132 գլուխ տոհմային մանր եղջերավոր կենդանի, սուբսիդավորվել  է շուրջ 99,8 մլն դրամ, իսկ փոխհատուցման բաղադրիչով՝ 563 գլուխ կենդանի և փոխհատուցվել է  շուրջ 34 մլն․ դրամ։
Ոչխարաբուծության և այծաբուծության զարգացման 2024-2028 թվականների ծրագրի շրջանակներում 2025 թվականին ձեռք է բերվել 648 գլուխ տոհմային մանր եղջերավոր կենդանի, ընդ որում՝
 Գեղարքունիքի մարզ - ներկրված 267 գլուխ էդիլբաևյան ցեղի, տեղական շուկայից – 30 գլուխ բլանշ ցեղատեսակի, 
Շիրակի մարզ - տեղական շուկայից – 29 գլուխ զաանենյան ցեղատեսակի, 
Սյունիքի մարզ - ներկրված 48 գլուխ Ալպիական ցեղի այծեր, 
Տավուշի մարզ - ներկրված 244 գլուխ էդիլբաևյան ցեղի, տեղական շուկայից – 30 գլուխ բլանշ ցեղատեսակի  և տրամադրվել է շուրջ 107 մլն․ դրամ փոխհատուցում։

	2. Նախագծով կատարվող խմբագրման արդյունքում հանվում է գործող որոշման 19-րդ կետի 1-ին ենթակետի «ը» պարբերությունը, որի համաձայն Ծրագրի շրջանակներում անհրաժեշտ է՝ 
«ը․ մեկ տարի ժամկետով բանկային երաշխիք` ձեռք բերված կենդանիների ընդհանուր արժեքի և 10,8 մլն դրամի տարբերության գումարի չափով, եթե շահառուն արտերկրից ներկրել է 48-ից ավել, իսկ հանրապետության ներսում ձեռք է բերել 72-ից ավելի տոհմային կենդանի»:
Այս կապակցությամբ լրացուցիչ հիմնավորման կարիք ունի բանկային երաշխիքին վերաբերող վերոնշյալ դրույթը հանելու հանգամանքը: 
	Պարզաբանում

Բանկային երաշխիք ներկայացնելու պարտադիր պահանջը հանելու նպատակն է՝ Ծրագրի շրջանակներում շահառուների մասնակցությունը, կենդանիների ձեռք բերման գործընթացը դյուրինացնելը՝  թեթևացնելով լրացուցիչ ֆինանսական բեռը։  
Հարկ է նշել, որ գյուղատնտեսության ոլորտի՝ գործող պետական աջակցության ոչ մի ծրագրում բանկային երաշխիք ներկայացնելու պարտադիր պահանջ սահմանված չէ։


 
